
PERMBLEDHIE

Michel de Certeau thoshte «letérsia i rri historisé si matematika shkencave ekzakte» dhe pra pikérisht Italia né
letérsiné shgqiptare té periudhés sé komunizmit konsiderohet njé fenomen social i miréfillté né njé divenire historik
domethénés, gé meriton njé analizé vértetésisht historike ndérdisiplinore. Prezenca historike e Italisé dhe italianéve,
pra italianitetit, né letérsiné shqiptare éshté bivlerésuese ose dyzyese: do té thoté analizé mbi historiné e
pérbashkét italo-shqiptare, kthyer né letérsi (e kaluara dhe memorja e saj) dhe fenomeni psiko-social gé veté le-
térsia prodhon. Pra, ideté, perceptimet dhe imazhet — té arsyeshme apo té nénndérgjegjshme gofshin — qé hyjné né
jeté, ndérveprojné me té pérditshmen apo me té pérbrendshmen njerézore, duke ndikuar né éndrrat dhe vizionet e
popullit dhe krijojné késhtu njé fenomen historik té dyfishté.

Fjalét gelés: imazh, italianitet, letérsia shqiptare, kulturé, realizmi socialist.

SUMMARY

This interdisciplinary study is a historical analysis of the cultural importance of Italy's image in Albanian literature of
the second half of the twentieth century and its psycho-social consequences. The presence of Italy in Albanian
literature of the communist period is a social phenomenon which developed through time. Italy's image is very vivid
in the writings of intellectuals of the communist period, but there is not a scientific analysis of its presence. The ana-
lysis of Italy, Italians and Italianity in Albanian literature is ambivalent, on one hand, it is an analysis of the commune
Italo-Albanian history expressed and transformed in literature, and on the other hand, it is a historical phenomenon
that is produced by literature itself. Thus, ideas, perceptions and images, rational or subconscious, become part of
our lives and intervenein everyday’s life, influencing visions of people and thus creating a double historical
phenomenon.

Key words: Image, Italianity, Albanian literature, Culture, Social realism.

HYRIJE pérthellimi mes té pandérgjegjshmes, romatikes

Shkruhet Italia né letérsiné shqiptare té realizmit
socialist, por realisht éshté Italia e memorjes, e
bashkéjetesés, prezantuar mbas verdiktesh
historiké, nga njé piképamje e re dhe nén té tjera
thirrje ideologjike. Por dhe duke konsideruar rolin
pedagogjik e propagandues gé shteti monist ka
dashur t'i atribuojé letérsisé, gjithésesi

dhe realizmit, fundamental pér njé vepér arti,
ekziston dhe éshté evident pothuajse né gjithé
krijimtariné e autoréve mé té ndritur. Secili prej
tyre, sipas ndjenjave, eksperiencés, apo imagjina-
tés pérshkruan Italiné e vet: té éndérruar né rini;
té urryer e té luftuar kur éshté e veshur me té ze-
za; pér ta méshiruar e shpétuar me ushtarét e saj

té shpartalluar, dhe pérséri “té afért” si armike e
ftohté me ushtriné e saj tashmé té vdekur.

Petro Marko dhe Italité e pérjetuara

Italia né dimensione artistikisht pluraliste vjen
fillimisht me Petro Markon, Italia e té cilit e
dashur dhe e adhuruar, éshté individuale,
thellésisht e ndjeré personale dhe pikérisht pér
kété dhe mé e besueshme. Bén deri diku
pérjashtim Italia e Ultimatume-it, ajo pra e 1920,
gé dhe pse i ndértuar mjeshtérisht, paraget té
romanézuar portretet dhe stereotipet mbi
italianét marré prej historiografisé, mitit gojor té
luftés dhe kéngés popullore. Tek Ultimatumi
Marko pérmbledh dhe tregon ex-novo, shumé
prej gjykim-paragjykimeve mbi italianét né
fillesén e tyre, i ndihmuar prej njé njohje kapilare
té kulturés, jetés dhe historisé sé vendit té
Dantes. Italia e gelikté, me teknologji e ushgime;
pipinot me femra té bukura e qeflinj té njé Dolce
vita ante literam dhe njeréz té miré e humanég,
por dhe pushtues, kolonizues, breshkaxhinj e lla-
fazané, qaramané e djem mamaje, ku thirrja
«mamma mial» vazhdon té mbetet metér-vle-
résimi i burrérisé sé tyre. Gjithsesi, si kétu por
sidomos né romanet e tjera, Petro Marko nuk
rréshket kurré né stereotipizime banale té
Italianit. Ndryshe nga imazzhi gé kérkon té pjellé
e shpérndajé realizmi socialist zyrtar me
direktivat e tij ideologjike, italianét e tij mund té
jené katilé ose jo, trima ose frikacaké, por nuk
portretizohen kurré si tejet té femérzuar e
gesharaké, dhe pse géndrimit té tyre té pa
dinjitet — sepse mbi té gjitha pushtues — i
kundérvihet burréria karakteriale e mashkulllit
tradicional shqiptar i mbérthyer né kodin e
nderit, sikundér i thoté labi fshatar né burg
karabinierit: «ju nuk jeni burra, ja mé vrisni ja mé
lini. A rrihet burri i lidhur? Breshkaxhinj!» (Marko,
Ultimatun: 130).

Petro ka njé dobési té vecanté pér kété popull
«punétor, shembull pune dhe krijimi» (Marko
2000: 140). Dimensioni njerézor i Italianit, ai
idealist i njé populli gé mbart né shpirt
madhéshtiné e sé kaluarés vjen prej Markos
népérmjet personazheve ku dominojné njerézit e
thjeshté e té miré, si pasqyré e njé populli té

ngjashém. Insistimi né ngjashmériné humano-
kulturore me italianét, mund té interpretohet si
rrjedhojé e njé déshire, por éshté kryesisht
pohimi i dinjitetit evropian qé na pérket pérkrah
kétij vendi-djep i kulturés evropiane. Véllazéria
italo-shqgiptare konfirmohet né idealet internacio-
naliste té Luftés sé Spanjés dhe faget e Hasta la
vista-s gé Petro i dedikon. Por duke miranalizuar
Hasta la vista-n té del menjéheré pérpara syve
universi i tij kozmopolit, ku dominon elementi
Itali dhe italianiteti. Ekziston népér faget e
romaneve té Markos njé boté gé nuk éshté
vetém Shqipéria, por, sigursht i kushtézuar prej
periudhés historike, ajo &shté Italia dhe Shqipéria
sé bashku; éshté njé boté kufitare si terren jete.
Vitet e jetés sé tij jané dhe terreni historik i
veprés letrare. Njohja mbi kété vend, krijon njé
Itali té diversifikuar. Jané disa Italira té
pérfagésuara né jetén e tyre. Italia si vendi i
Kulturés, si njé popull bujar dhe i ngjashém,
punétor dhe i thjeshté; por dhe vend i zhvilluar e
prurés i modernitetit. Mbi té gjitha Italia e
Markos éshté vend i sé Bukurés dhe i Dashurisé
sjellé mes teatrove dhe skenave, ballove dhe
kéngéve té dashurisé. «Ku duron dot Roma pa
dashuri» lexohet né faget e Natés sé Ustikés,
(Marko 2010: 132). Dashuri italiane, totale dhe
gjithéllojshme, qé pushton dhe komunist Lekén
pér prostitutén bukurisht tejet italiane Ana Maria
Monti tek Qyteti i fundit. Si Beylist i vérteté, dhe
pse pa pasur né trashégimni supremaciné
gjykuese té Francés si Stendhali, Marko né
veprén e tij pérshkruan Italiné né njé ményré
magjistrale, mes kontrasteve dhe realitetit
shumédimensionésh tipik té Bel Paese-s, né
ngjyrat e bukurisé dhe madhéshtisé sé Artit dhe
Dashurisé sé pashtershme. Italia vjen népérmjet
romaneve té Markos mé reale dhe e ploté se te
kushdo. Pércillet tek kultura joné Italia né té
gjitha format e saj, sa q& mund té shihet si njé
shétitje feliniane népér té ndérmjet Amarcord-it
dhe La dolce vita-s, dhe pse né sfond gjithnjé
realiteti i Luftés dhe kushtézimi i retorikés sé
ideologjisé ekzigjente. Retoriké qé Marko ka ditur
ta hollojé miré pérmes sé vértetés sé ndier,
reales sé jetuar dhe kozmopolitizmit evropian
kundér internacionalizmit té imponuar, realizmit

socialist artificial apo historicizmit udhéréfyes,
duke pruré né letérsiné toné mé prekshém se
kurré Italianitetin bashkékohor dhe historik, de-
risa arrin té paragesé mrekullisht njé univers té
téré Italian, jetén e piazza-ve italiane, né sheshin
e vogél portual té Qyteti té fundit.

Romani i Petros i vlerésuar dhe ndoshta néndé-
rgjegjésisht i adhuruar prej kritikés sé regjimit, —
pikérisht sepse i méshon lehté miteve
pérgjithésuese si atij té Luftés Nacional-gli-
rimtare, miképritjes dhe trimérisé shqiptare, apo
retorikés ndarése moralisht mes “ne dhe ata” —
gjithsesi kritikohet: «krahas anés tragjike, té ishte
nénvizuar mé tepér ana heroike e luftés toné
clirimtare, sidomos kundér pushtonjésve italiané.
Né kété ményré edhe e vérteta historike do té
ishte dhéné mé e ploté...» shkruan Razi Brahimi
(Brahimi 1965: 192). Obsessionit té historicizmit
Petro Marko i pérgjigiet mé sé miri né
pérshkrimin e Italisé, italianéve dhe raportit té
midisshém aq sa kufiri nga romani tek historia
éshté véshtiré té piketohet. Shpesh historikja
kthehet né politike, por tek Marko ky razionalizim
i 1é vendin ndjesisé, subjektivés psiko-shpirtérore,
tregimit té virgjér udhétues mes italianéve, Italisé
dhe brendésisé njerézore té tyre.

Italia e Luftés né pena té tjera té realizmit
socialist

Dimensioni historik, bashké me mitet e ndértuara
mbi té éshté prezent, dhe s’'mund té ndodhte
ndryshe, tek e gjithé letérsia e realizmit socialist
lidhur me Italing, ku tematika e Luftés
Nacionalclirimtare dhe miti i saj tejet i ekzaltuar
me fitoret historike kundér fashistéve: frikacakg,
djem mamaje, breshkaxhinj edhe pipino, por dhe
kriminelg, té kéqij, génjeshtaré e llafazang, éshté
gjithépérfshirés. Letérsia minore, ajo lehése e
regjimit, njeh degradime dhe njé fosilizim té
ngjarjeve pérséritshmérisht té njéjta dhe té
personazheve — sidomos ato té italianit — qé dhe
veté kritika zyrtare do t'a véré né dukje. Fatmir
Gjata, ish partizan e shkrimtar ndér themeluesit e
gjinisé thekson si «pérshkrimi né romanet e Lu-
ftés béhet me zbehtési, skematizém... pérséritje
situatash e karakteresh /.../ personazhe qé
shétisin nga njéri libér tek tjetri /.../ armiku jepet

i dobét dhe frikacak, si prej letre, si butafori»
(Gjata 1984: 229-230). Prezantimi i italianit, si
pushtues fashist, por njékohésisht dhe si frikacak,
pér bersalierét: «thoné se kané pendé maje
kokés, si té kéndesave. — Ligsht, gé t'i vrasim né
vend té pulave» lexohet tek Pérmbysja e veté
Gjatés qysh prej 1954, ose mé tej, si ushtarét
italiané «laheshin lakuriq duke kénduar “o
campagnola bella” dhe prisnin graté e vajzat e
fshatit pér t'i ngacmuar» (Gjata 1954: 114).
Udhéshkelés i stereotipeve prozaike mbi italianét
Gjata flet pér pipinot dhe si té bukur e té veshur
miré, «me flokét té lyera si me vaj /.../ llafazané»,
garamane alla mamma mia, ndonjéheré dhe
naivé e deri budallenj me té cilét mund té tallej
¢'do fshatar shqiptar. Gjithsesi géndron i kris-
talizuar gjykimi masiv pér italianét si «njeréz té
miré, hallexhinj e punétoré», por gé s’jané pér
lufté dhe shpesh keqgésia e tyre, pér nevojshméri
ideologjike, u vendosej oficerave, gé jepen
gjithnjé me prejardhje shtresash té larta italiane
(Gjata 1954: 149-152).

Prej késaj ndryshon disi Italia prezatuar né veprén
e Shuterigit qysh mé 1952 me C(lirimtarét. Italia
prezantohet gjithésesi shuméforméshe, dhe pse
vetém ironikisht e fugishme apo e zhvilluar, dhe e
shoqéruar prej retorikés sé fitores, ku megjithaté
sproporcionin né forza, 40 milioné kundér 1,
shqiptarét arrijné té fitojné. Emrat personalé,
gytetet, ushtria por dhe kéngét apo kultura
italiane jané gjithnjé prezente dhe té
mirénjohura, dhe pse ndoshta pa elementin
psikologjik e shpirtéror qé arrin té dhurojé Petro
Marko, gjithsesi krijohet njé ndjesi ngjashmérie
mes kétij populli fginj human pér shumé aspekte
té jetés, por morali dhe triméria géndrojné gji-
thnjé nga ana joné, sepse ltalia éshté «ajo e pa
besa e té pa besave» dhe pse véné né gojén e njé
hoxhe fshati (Shuterigi 1952: 232). Prezantimi i
Italisé shkon deri duke dhéné kontrastin italian
shekullor Veri-Jug: «napolitan palago», thoté
major Biondini torinez, «italianét e jugut i kané
nxjerré namin kombit toné se gjoja éshté
llafazan» (Shuterigi 1952: 192). Té ngjashme
mund té konsiderohen Italité dhe italianét e
Abdihoxhés apo Shevget Musaraijt.

Njé Itali e pruré origjinalisht éshté ajo e Dritéro
Agollit te romani Njeriu me top, i ndértuar mbi
temén dhe mitin e shpétimit dhe mbajtjes sé
ushtaréve italiané népér shtépité e fshataréve
mbas 8 shtatorit tragjik té asaj «ushtri mavrie» si¢
e quan Mato Gruda (Agolli 2000: 84). Kétu
ndérthurrja dhe aférsi-diversiteti mes popujve
dhe kulturave jepet mrekullueshém ndérmjet njé
humori popullor unik. Ushgimi ose mishi i
fukarait, “fasulja” tek ne dhe “makarunet” tek ita-
lianét, tregojné ndryshime dhe njékohésisht afro-
jné kulturat dhe popujt. Augusto, italiani i Agollit
gan, por jo si i keq apo thjesht frikacak, por si i
miré e i urté, i vogél pérballé tmerrit gjigant té
njé lufte té pashpjegueshme, por gjithsesi Mato
Gruda dhe pse «nuk i pélgente burrat gé qajné,
nuk e pérbuzi italianin» qé shpesh ngashéronte i
mbledhur ne vetvete, «por e véshtronte me
kegardhje» (Agolli 2000: 97).

Autori bén té kuptohet se si fjala “italiani”, gjaté
gjithé periudhés né té cilén éshté ambjentuar
romani, ishte plasmuar me figurén e atij gé
bridhte népér Shqipéri duke kérkuar strehég,
méshiré dhe page, ku bujaria e shqiptarit, dhe
pse shpesh arrogant, ignorant e dyshues duke e
népérkémbur, nuk i mungoi. «Italiani i ngordhur
é...c do té marr njé hu e do ta zhdép miré — i
thoté Zara Mato Grudés, dhe vazhdon — pastaj ti
veté mé ke théné gé ata jané pushta» (Agolli
2000: 70). Paburréria, aq sa mund t’i rrahin dhe
graté dhe feminizmi jepen si “karakteristikat”
kryesore té tyre. Por pér Maton ata jané
punétoré, biles «ta kemi si shérbétor — thoté — se
italianéve, ¢’u sheh syri u bén dora» (Agolli 2000:
73). Por, bashké me konsideratén dhe humaniz-
min gé u vihet né dukje, shpesh notat e poshté-
rimit dhe ofendimit kundér tyre, gé rrjedhin prej
situatés né té cilén ndodheshin, jané té shumta,
duke filluar gé prej emrit: Mato qysh né fillim i
thérret Agush, e jo né emrin e vet Augusto.
Armigési-migésia jepet népérmjet njé dialogu
interesant, kur Augusto thoté se po té vinte dhe
Mato né Itali, edhe ai késhtu do t’a kishte pritur e
shpétuar. «Ti nuk do té mé prisje késhtu, se uné
nuk do té vija me pushkeé si ti» i pérgjigjet Mato
Gruda (Agolli 2000: 98).

Né kété roman jepet né ményré magjistrale di-
ferenca fatkegésisht e vérteté né shkollim dhe
kulturé mes italianit dhe fshatarit shqiptar. Nga
njéra ané ekzagjerimi i Matos fryt i mbylljes sé tij
— «qé thua ti, as ky Dantja s’i ka paré né éndérr
ato historira gqé di uné» dhe nga tjetra konstatimi
i sé& vértetés sé& hidhur kur sheh ditarin e
Augustos: «Evropa shkruan, ne mezi dimé té
béjmé dy kérraba» (Agolli 2000: 189). Dhe ja pra,
italianét népér fshatrat e Shqipérisé té humbur e
té harruar, vuajtés fatesh mé té médhenj se ta,
gofshin gjithsesi té ligj, apo frikacaké, gefllinj fe-
mrash apo njeréz té miré, ngelen pérfagésues té
njé kulture qé éshté pér Mato Grudén, dhe né
pérgjithési pér shqiptarét “Evropé”. Tek Njeriu
me top afrimiteti mes njeriut italian dhe shqiptar,
ngjashméria e pamendueshme mes kulturave
sillet prej autorit me njé gjetje gjeniale e
paradoksale, népérmjet  diversitetit  dhe
kontrasteve né figurat kryesore té Matos dhe
Augustos.

Kadareja dhe vizionet e tij italiane

Shumé mé e néndheshme dhe komplekse pér t'u
analizuar éshté Italia dhe italianiteti i Kadaresé.
Té gjithé romancierét e lartpérmendur e kané
trajtuar mes adhurimit, konsideratés, pérgmimit
e paragjykimeve, dhe gjithsesi duke kérkuar njé
vend dinjitoz pér Shqipériné dhe kulturén toné né
raport me Italiné. Kadareja, moskokécarés ndaj
asaj politicaly correct qé dhe ajo kohé kishte né
format e saj, ka béré té njéjtén gjé, por ndoshta
me njé dozé mé té larté intranzigjence dhe “fodu-
lléku letrar”. Tematika e trajtuar éshté e njéjté
pothuajse: tek Kroniké né gur Lufta, me Italiné
fillimisht té forté, pastaj e thyeshme me grekét, e
akoma mé e dobét me ne, deri sa konfirmohet
ajo “gruaja llafazane” kadareane, qé |é népér
shkémbinjté e Shqipérisé ushtriné e saj té vdekur
pér ta rimarré eshtra e arkivole népérmjet njé
Gjenerali, mes nostalgjisé sé tij pér luftén dhe
nénvleftésimit etnik, e pérkrah botés shpirtérore
té njé Prifti katolik. Imazhi gé duhej té kishte
shqiptari i kohés mbi Italiné jepet si dritare mbi
Luftén népérmjet ditarit té atij «qgaramani
sentimental» tek Gjenerali (Kadare 2007: 126)
dhe sigurisht népérmjet Kronikés sé gurté, dhe

konfrontohet natyrshém me imazhin dhe
gjykimet reciproke né té tashmen mévonshme té
Luftés sé Ftohté, ku gjenerali, pra pushtimi dhe
prifti pra, feja, binomi mé frikéfutés pér Shtetin e
atéhershém dhe shqiptarét, jepet prej Kadaresé
né njé ményré magjistrale. Italiani i Kadaresé i
dyzuar mes fesé dhe erotizmit, paragitet né
ményré origjinale mes prezencés sé pandarshme
té murgeshave dhe prostitutave; ai s’jeton dot, jo
pa dashuri si tek Petro Marko, por pa femrén si
objekt erotik. Dashuria italiane kalon né njé ero-
tizém ditor, imazh té cilit i vihet ne krahé dhe
femérzimi i mashkullit ushtar. Nuk mund té ishte
vegse italian ai «oficer i kapur pér veshi nga plaka
Shano, deri sa e rrézoi pérdhe duke e goditur me
duart e saj téré kocka» dhe natyrisht, jo pér
¢’éshtje Lufte, por «sepse i vinte rrotull mbesés
sé saj»; hallé Xhemoja thoté «s’guxon té dalé
vajzé e nuse né dritare» dhe se ndér «kaq
ushtrira qé kam paré, ushtaré gé té hidhnin
livando s’besoja se do shikoja kurré» (Kadare
2007: 79; 137).

Kontrasti mé i forté me Italianin dhe botén e tij,
pérve¢ raportimit me femrén, éshté “fjala”.
Italiani i Kadaresé éshté llafazan, né kété aspekt
antitezé ekzistenciale e shqiptarit dhe botés sé tij.
Ushtari i ditarit tek Gjenerali e pérforcon kété
imazh duke e dhéné té vlerésuar nga piképamja
italiane argumentin: «Mullisi éshté njeri i mirég,
por ka njé huq, flet rrallé. Kam véné re gé
shqgiptarét né pérgjithési flasin pak, sidomos
burrat» (Kadare 2007: 112). Dhe ja pra, graté
flasin, dhe mund té flasin si karakteristiké e tyre
me fjalé ere, por mashkulli jo, dhe Italini gé flet,
del si grua, si grua e ligé do té thuhej. Dhe Ka-
dareja, si kritik mé paré se si shkrimtar, ko-
nsideron metafizikisht Italiné tek Autobiografi e
popullit né vargje si «grua llafazane» dhe pse si
interpretim i vizionit té popullit (Kadare 1981:
53). Konsiderata e Italianit té asaj periudhe, bie
akoma mé poshte tek Kadareja, kur té pajtuarit te
fshatari, s’i thirret fare né emér, ndryshe prej
Agushit té Dritéroit, biles — shkruan italiani, né
ditar — «té gjithé mé thérrasin ushtar. Asnjéri
s'mé ka pyetur pér emrin e vérteté» (Kadare
2007: 108).

Zhvlerésimi pér njéfaré ltalie, asaj qé vetékon-
siderohet, mendjemadhe dhe na névleftéson —
pér kété vend mé tepér i ngjashém se i largét —
vien népérmjet Kadaresé si monedhé shké-
mbyese dhe me njé dozé té lehté cinizmi inte-
lektual, pér t'i dhéné kulturés dhe popullit toné
dinjitetin dhe vendin qé i pérket. Dhe Kadareja
nuk e bén kété prej shtytjes dhe orientimit té
ideologjisé nacional-komuniste, por prej ndjesisé
ekstreme dhe thellésisé sé mendimit té njé
intelektuali me dimensione evropiane. Ndofta jo
e vetmja, ndofta jo mé e mira, por kjo zgjidhje,
duke konsideruar udhén e pashmangshme drejt
vlerésimit universal té fenomenit Kadare, rezultoi
mé adaptja pér t'ia arritur qéllimit. Dhe jo mé kot
bota e kritikés letrare italiane, ku pérfshihet e
gjithé ajo e majta intelektuale, me pérjashtime té
vogla, por dhe establishmenti politik italian i
atéhershém né fuqi, nga Demokracia Kristiane
tek Socialistét, shohin Kadarené si intelektualin
shqgiptar mé cinik dhe, né mos anti-italian, si jo
filo-italian. Imazhi apo imazhet e Italisé dhe
italianéve, né veprén e Kadaresé jané té tilla jo
prej anti-italianitetit, por prej lirisé shprehése dhe
imagjinare té shkrimtarit té Pallatit té éndrrave.
Kadareja i ka kuptur dhe si profet parashikuar mé
miré se kushdo paragjykimet e italianéve mbi ne
dhe e ka véné né dukje kété ané té “Italisé sé
miré”, sepse «dhe vdekja joné éshté mé e bukur
se jeta e tyre» thoté Gjenerali; «shqiptarét
gjithnjé kané pasur déshiré té vrasin ose té vriten,
ata jané vraré me njéri tjetrin kur nuk kané pasur
me ké té luftonin; /.../ shqiptarét jané njé popull i
ashpér dhe i prapambetur» thoté prifti (Kadare
2007: 144, 44). Dhe Kadareja kthehet né profet
kur né gojén e gjeneralit vé thénien ndoshta mé
té veértetuar prej bashkohésisé historike:
«C’popull! — po me sa duket, popuj té tillé mé
lehté se dhuna, ndoshta mund t'i mposhté gjéja e
bukur» (Kadare 200: 54).

Konkluzione

Italia né Letérsiné shqiptare té realizmit socialist
paragqitet e tillé, ku sensi historik e dokumentar, i
kérkuar prej regjimit, do té ndérthurret me
artistiken, memorjen dhe krijimtaring, duke
dhuruar si riinterpretime té historisé, ashtu dhe

mite dhe stereotipe, gjykime dhe paragjykime gé
do té ngelen e formojné bestytinira etniko-sociale
té palévizshme karshi botés italiane. Shpeshheré
shkrimtarét do té jené profeté, heré té kaluar dhe
heré veristé, por Italia e tyre kthyer né letérsi,
bén pjesé tek digcka tepér e réndésishme pér his-
toring, kulturén dhe raportin qé ne si komb kemi
me veten dhe ndértojmé me tjetrin, qofté tjetri
Italia e afért apo Evropa e pak mé largét. Sensi
historik i késaj letérsie, gjithmoné né planin e atij
dyzimit, si histori e treguar por dhe si
kushtézuese e historisé sé mévonshme, éshté
evident, dhe ka té béjé me até té véshtirin
dimension té gjetjes sé njé identiteti dinjitoz mes
té tjerésh, qofshin dhe mé té fuqishém e té
réndésishém se ne.

Arti dhe letérsia jané produkt hapésiro-kohor e
historik, por njékohésisht dhe prodhues dime-
nsionesh hapésinore, historike e politike. Dhe né
rastin konkret Italia e letérsisé shqiptare paraqget
njé fenomen té njé réndésie géndrore né planin
si historik ashtu dhe historiografik — fatkeqésisht
té pa vlerésuar si¢ duhet né realitetin toné
kulturor — sepse krijon até siguriné e gjykimit té
tjetrit gé né letérsi nis e merr formé, dhe qgé
vendos njé barazi mbi gjykim-vlerésime reciproke
té pérgjithésuara né ¢’do aspekt té jetés. Eshté fi-
torja e té voglit mbi té madhin, ku kristalizohet
ideja se dhe ne gjykojmé, dhe gjykimi yné ka
vleré. Prekja e kétij fenomeni, népérmjet
letérsisé, éshté e réndésishme mbi raportet
politiko-dipllomatik mes vendesh dhe shumé vite
mé mbrapa, dhe kété e demonstron mé sé miri
fenomeni Kadare né Itali, i cili me Italité e tij ka
prezantuar gjithnjé véshtirési pér t'u vlerésuar
objetkivisht e bashké me té dhe térésisht universi
shqiptar

